A Nibande bahamagariwe umurimo w’ubuhanuzi?

Dushobora kugwa mu ikosa ryo kumva ko abahanuzi bari “ibitangaza.” Ariko Mose yariseguye kuko atari azi kuvuga
(Kuva 4:10); Yesaya yavuze ko yari umunyaminwa yanduye (Yesaya 6:5); Yeremiya yumvaga kuba muto
bitamukundira gukora uwo murimo (Yeremiya 1:6).

Eliya, watinyutse gukangisha Umwami Ahabu amapfa akomeye kubera ubugome bwe, bivugwa ko “yari umuntu
nkatwe” (Yakobo 5:17).

Nyuma y’uko Eliya akoze igitangaza gikomeye, yaratentebutse bikomeye ubwo Umwamikazi Yezebeli
yamukangishaga urupfu (1 Abami 19:2-4).

Biragaragara ko Imana idatoranya abahanuzi bayo kubera ko ari intungane. Ni iki ibabonamo? Urukundo bakunda
Imana n’ubushake bwabo bwo kuyumvira.

B Abahanuzi bitwaraga bate?

Abahanuzi n’abahanuzikazi, nk’abavugira Imana, baharaniye kubahiriza umuhamagaro wabo (1 Samweli 12:3-4).
Abantu bari babazi nk’*umuntu w’lmana,” “umuntu wubahwa” (1 Samweli 9:6).

Abanze kwemera ubutumwa bwabo baranabangaga ndetse bakanabakangisha (1 Abami 22:8, 27). Ariko nubwo
abahanuzi bahuraga n’igitutu gikomeye, batangaga ubutumwa bwabo bakiranutse.

Mikaya yagaragaye imbere y’abami babiri, abahanuzi 400 batanze ubutumwa bubanezeza, n’umurinzi wamugiriye
inama yo guhuza n’uko ibintu byari biri (1 Abami 22:10-13). Nyamara, yahagaze ashikamye maze yanga kuvuga
ikindi kitari icyo Imana yamuhishuriye (1 Abami 22:14).

Ntibari intungane, ariko bari abagabo n’abagore basenga, badahemuka ku ljambo ry’lmana; abagaragu b’Imana
n’ubwoko bwayo (1 Samweli 12:23; Yeremiya 42:4).

C Niuwuhe murimo abahanuzi bakoze?

Bimwe mu bindi byinshi abahanuzi bakoze, harimo iyi mirimo bakoreye:
— Abami
(1) Babasize amavuta (1 Abami 19:16)
(2) Babateraga umwete iyo bakoraga ibyiza (2 Ngoma 15:8)
(3) Barabacyahaga iyo bakoraga ibibi (1 Abami 21:20)
— Abatambyi
(1) Barabacyahaga iyo bakoraga ibibi (Malaki 2:1-2)
— Ubwoko
(1) Babahuguriraga inzira z’Imana (Mika 6:8)
(2) Baberekaga ibyaha byabo (Yesaya 58:1)
(3) Babararikiraga kwihana (Ezekiyeli 18:32)
— Twebwe
(1) Ubutumwa bwabo babudushyiriye mu nyandiko (2 Ngoma13:22)

D Niabahe bagore bari bafite impano yo guhanura?

Isezerano rya Kera rivuga abahanuzikazi batanu.

(1) NOWADIYA. Yari umuhanuzikazi w’ibinyoma (Nehemiya 6:14).

(2) UMUGORE WA YESAYA. Ntituzi niba yitwa umuhanuzikazi kuko yari afite iyo mpano, cyangwa kuko yari
umugore w’umuhanuzi (Yesaya 8:3).

(3) MIRIYAMU. NKk’'umuhanuzikazi, yayoboye abagore mu ndirimbo nyuma yo kwambuka Inyanja Itukura.
Yanafashije abavandimwe be kuyobora abantu mu rugendo rwabo mu butayu (Kuva 15:20; Mika 6:4).

(4) DEBORA. Yagize inshingano ebyiri ZZumuhanuzikazi n'umucamanza, kandi ayobora ubwoko mu ntambara na
Sisera, ari kumwe na Baraki. Banesheje, yaririmbye indirimbo y’ubuhanuzi yo gushima Imana (Abacamanza
4:4-9; 5:1).

(5) HULIDA. Yosiya yamubajije iby’igitabo cy’amategeko cyari cyabonetse. Ikigeretse ku gusubiza ikibazo
cy’umwami, yanamubwiye amagambo amutera umwete (2 Abami 22:14-20).

Ni ibiki byarangaga abahanuzi b’ibinyoma?

Si ko abahanuye bose bari barahawe ubutumwa buturutse ku Mana (Yeremiya 14:14). Ubutumwa bwabo bwari
ubuhe, kandi kuki babutanze?

— Bahimbye ubuhanuzi bwabo bwite (Ezekiyeli 13:2, 17)

— Bavugaga ibyo abantu bashaka kumva (Ezekiyeli 13:16)

— Ntibavuze bamagana icyaha (Ezekiyeli 13:22)

— Bishakiraga indamu zabo bwite (Ezekiyeli 13:19)

Kuki umuntu yakwihandagaza avuga ko avugira Imana kandi azi neza ko atari ukuri? Kwishuka? Irari ryo
kumenyekana, cyangwa indamu z’amafaranga cyangwa ibindi?

Ikintu kibabaje cyane ku bahanuzi b’ibinyoma nuko hari abantu babatega amatwi bakabakurikira. Bakunda ibyo
bavuga kuko nta mbaraga bisaba kandi ntibihungabanya ibyo bararikira. Ariko gukurikira inzira yabo nta handi
bijyana uretse ku rupfu.

Umuhanuzi w’ukuri ahora aburira abantu ku kaga k’icyaha, kandi agashishikariza abantu kuba indahemuka batitaye
ku ngaruka.



UMUGEREKA: UMUHAMAGARO W'UBUHANUZI WA ELINA G. WHITE

Nyuma y’iyerekwa rya mbere rya Elina White, yumvise atiteguye neza gusohoza umurimo we w’ubuhanuzi. Kubera ubuzima
bubi n’amashuri make, uyu mukobwa w’imyaka 17 yumvise adakwiriye kandi adashoboye gusohoza umuhamagaro we.

Nyuma y’icyumweru kimwe, yahawe iyerekwa rya kabiri aho yaburiwe ku birushya yari kuzahura na byo mu murimo. Nyuma
yo gusenga cyane, no gushyigikirwa na bamwe mu bavandimwe be, Elina yemeye umuhamagaro we.

Mu gihe kitarenze imyaka makumyabiri, nyuma y’amayerekwa menshi, kandi ashyigikiwe n’umugabo we—James White—,
Elina yagize uruhare mu gushinga imfatiro z’ltorero ry’Abadiventisiti b’Umunsi wa Karindwi (ryanditswe ku mugaragaro mu
1863).

Umurimo we wagize uruhare runini mu gushyiraho gahunda z’ubuzima n’uburezi by’Abadiventisiti, kandi yasize impapuro
zigera ku 100.000 z’inyandiko zahumetswe zikomeje gutangariza isi yose ibyo Imana yahamije.



